
«ՀՀ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-Ի ԹԻՎ 806-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
Իրավական ակտի ընդունման անհրաժեշտությունը պայմանավորված է արտակարգ իրավիճակներում կամ արտակարգ իրավիճակով պայմանավորված արտակարգ դրություն հայտարարելու դեպքում բնակչության բժշկական օգնությունն ու սպասարկումն իրականացնելու նպատակով համապատասխան մասնագիտացում, որակավորում չունեցող, վերապատրաստում չանցած բուժաշխատողներին կամ ավարտական կուրսերի կլինիկական օրդինատորներին անհրաժեշտ բժշկական օգնության և սպասարկման իրականացման գործընթացում ներգրավման թույլտվության և բժշկական կազմակերպությունների վերապրոֆիլավորման գործընթացի պահանջով:  Արտակարգ դրության պայմաններում  վերապրոֆիլավորված բժշկական կազմակերպությունների անեսթեզիոլոգ- ռեանիմատոլոգների կադրային բացը լրացնելու համար անհրաժեշտություն է առաջացել համապատասխան մասնագիտացում, որակավորում չունեցող, վերապատրաստում չանցած բժիշկ մասնագետներին կարճաժամկետ վերապատրաստման կազմակերպումը` վերակենդանացման և ինտենսիվ թերապիայի բաժանմունքում թոքերի ոչ  ինվազիվ արհեստական շնչառության կարիք ունեցող պացիենտների բժշկական օգնության և սպասարկման կազմակերպման  նպատակով: 
2. Ընթացիկ իրավիճակը և տվյալ բնագավառում իրականացվող քաղաքականությունը
Կորոնավիրուսը վիրուսների առանձին ընտանիք է, որն իր մեջ ներառում է 2 ենթաընտանիք՝ ներառելով 40 տեսակ: Դրանք վարակում են մարդկանց, թռչուններին, կովերին, խոզերին և նապաստակներին: Վիրուսն առաջին անգամ հայտնաբերվել է 1965 թվականին: Կորոնավիրուսներով առաջին անգամ լարված համաճարակային իրավիճակ արձանագրվել է 2003-2004թթ.՝ պայմանավորված ծանր սուր շնչառական համախտանիշով կամ ատիպիկ թոքաբորբով (SARS CoV, sever acute respiratory syndrome) և 2011-2012թթ.՝ Մերձավոր արևելքի շնչառական համախտանիշով (MERS CoV, Middle east respiratory syndrome): 
Կորոնավիրուսային վարակով (COVID-19) պայմանավորված դեպքեր, որպես նոր վարակիչ հիվանդություն առաջին անգամ արձանագրվել է 2019 թվականի դեկտեմբերին՝ Չինաստանում: Ներկա պահին արդեն իսկ բազմաթիվ  հիվանդացության և մահվան դեպքեր են արձանագրվում  Եվրոպայում, ԱՄՆ ում, տարբեր այլ երկրներում, ինչպես նաև Հայաստանում:  Վիճակագրական տվյալներ չեն ներկայացվում, քանի որ դրանք ենթարկվում են պարբերաբար փոփոխության: 
2020 թվականին  Առողջապահության համաշխարհային կազմակերպության կողմից մարտի 11-ին հայտարարեց կորոնավիրուսային հիվանդությամբ (COVID-19)  պայմանավարված համավարակ: Այս նոր կորոնավիրուսը իր հատկություններով տարբերվում է կորոնավիրուսների ընտանիքի մյուս վիրուսներից  հիվանդության գաղտնի շրջանով, փոխանցման ուղիներով, արտաքին միջավայրում և այլ մակերեսներում գոյատևելու ժամկետներով և  հարկ է նշել նաև,  որ տարբեր միջազգային տվյալներով գրանցված դեպքերի 8.3-12 %-ը  կազմում եմ բուժաշխատողները: Վերջինս բերում է  բժշկական կազմակերպություններում  կադրային բացով պայմանավորված բժկական օգնության և սպասարկման ոչ պատշաճ իրականացմանը: 
Կորոնավիրուսային հիվանդությամբ պայմանավորված դեպքերի, ծանր և ծայրահեղ ծանր պացիենտների թվի աճը ՀՀ բժշկական կազմակերպություններում առաջացրել է անեսթեզիոլոգների և ռեանիմատոլոգների կադրային բաց: 2020 թվականի հունիսի 8-ի դրությամբ` ՀՀ-ում կորոնավիրուսային հիվանդությամբ ախտահարված ծանր պացիենտների թիվը 403-ն է, իսկ ծայրահեղ ծանր վիճակում են գտնվում 94 պացիենտներ: 

3. Կարգավորման նպատակը և բնույթը
«ՀՀ կառավարության 2020 թվականի մայիսի 21-ի թիվ 806-ն որոշման մեջ լրացում կատարում մասին» Հայաստանի Հանրապետության կառավարության  որոշման նախագծի ընդունման նպատակն է ապահովել առողջապահության համակարգում կորոնավիրուսային հիվանդության իրավիճակի վատթարացմամբ պայմանավորված` անեսթեզիոլոգների և ռեանիմատոլոգների  փոխարինելիությունը վերակենդանացման և ինտենսիվ թերապիայի բաժանմունքում թոքերի ոչ  ինվազիվ արհեստական շնչառության կարիք ունեցող պացիենտների բժշկական օգնության և սպասարկման կազմակերպման նպատակով: 
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ առողջապահության նախարարության  կողմից:



5. Ակնկալվող արդյունքը
ՀՀ-ում կորոնավիրուսային հիվանդության ներթափանցմամբ պայմանավորված` վերապրոֆիլավորված բժշկական կազմակերպություններում անեսթեզիոլոգների և ռեանիմատոլոգների փոխարինելիությունը վերակենդանացման և ինտենսիվ թերապիայի բաժանմունքում թոքերի ոչ  ինվազիվ արհեստական շնչառության կարիք ունեցող պացիենտների բժշկական օգնության և սպասարկման կազմակերպման ու պատշաճ բժշկական օգնության և սպասարկման տրամադրման ապահովում: 

ՏԵՂԵԿԱՆՔ
«ՀՀ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-Ի ԹԻՎ 806-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«ՀՀ կառավարության 2020 թվականի մայիսի 21-ի թիվ 806-Ն որոշման մեջ լրացում կատարում մասին» Հայաստանի Հանրապետության կառավարության  որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:

